
Yfirlýsing 

Hér með lýsi ég því yfir að verkefni þetta er byggt á mínum eigin athugunum, er samið af mér 

og að það hefur hvorki að hluta né í heild verið lagt fram áður til hærri prófgráðu. 

 

       ____________________________ 

       Susanne Lintermann 

Ágrip 

Markmiðið með þessari rannsókn var að kanna hvort gúmmíklæddir bitar væru fýsilegur 

kostur til þess að nota sem gólfgerð í hesthúsum með tilliti til velferðar hrossa. Hálmurinn var 

borin saman við notkun bitagólfa og varð fyrir valinu vegna þess að hann er framleiddur á 

Íslandi og krefst ekki innflutnings. Auk atferlis var einnig skoðað hvernig notkun þessa 

undirburðategunda hafði áhrif á daglegan rekstur (tíma og breytilegan kostnað). 

 

Tilraunin fór fram í hesthúsi á Akureyri sem hýsir sex hesta í rúmgóðum einstaklingsstíum. 

Svefnhegðun fjögurra hesta var tekin upp á myndband í tvær vikur. Tvær stíur voru í 

upprunalegu ástandi með bitagólf og tvær stíur voru þaktar hálmi. Hestarnir fengu eina viku 

aðlögunartíma að breyttu umhverfi. Til úrvinnslu voru annarsvegar upptökur skoðaðar og 

hinsvegar unnið úr skráningum sem umsjónarmaður fyllti út á tilraunatímabili.  

 

Niðurstöður sýndu að hestar virtust hvíla sig betur á hálmi vegna þess að flata legan var 

marktæk algengari á hálmi heldur en á bitum. Aldur hrossanna hafði áhrif á það hversu lengi 

þeir liggja en yngri hestar hafa meiri hvíldaþörf en eldri. Hestar urðu ekki óhreinni við notkun 

hálmsins, þrátt fyrir meiri legu. Dagleg vinna var meiri með notkun hálms.  

Þó að úrtak hefur verið lítið eru niðurstöður marktækar og gefa vísbending um að hugsa meira 

til hálmnotkunar í hestamennsku. 

 

Lykilorð: hestar, undirburður, aldur, velferð  

1 Inngangur 

Eftir að ný lög um velferð dýra tóku gildi í byrjun árs 2014 jókst umræðan um velferð dýra í 

fjölmiðlum og  hefur þessi umræða vakið áhuga fólks um málefnið. Neytendur eru farin að 

krefjast innsýnar í framleiðsluferli landbúnaðarafurða til að vita hvað er verið að kaupa. Það 

gildir jafnt um matvörur sem og um vörur sem nýtast ekki til matreiðslu. 

Hrossakjötsframleiðsla er aðeins aukaafurð hrossaræktar sem hefur verið stunduð hér á landi 

um langa tíð, þar sem áherslur hafa verið á framleiðslu góðra og dýrmætra reiðhesta sem 

hefur haft mikil áhrif á íslenskt efnahagslíf (Elsa Albertsdóttir, 2011). Á Íslandi eru u.þ.b. 77 

þúsund hross (Matvælastofn, 2014) og stór hluti af þeirra er taminn og er haldin á húsi yfir 

vetratímann. Tíminn sem hestarnir eru á húsi hefur lengst sífellt á síðustu árum vegna 

aukinnar atvinnumennsku og breytinga á reiðmennskunni (Sigtryggur Veigar Herbertsson, 

2006). Það sem þarf til að fá góðan reiðhest er ekki einungis gott erfðaefnið úr föður- og 

móðurætt heldur er það líka umhverfið sem skapar gæði. Það sést greinilega vegna þess að 

arfgengið fyrir keppniseiginleika er samkvæmt rannsókn Elsu Albertsdóttir aðeins  á bilinu 

0,2-0,35 (Elsa Albertsdóttir, 2011). Hinn hlutinn eða 0,7 til 0,8 eru umhverfisáhrifin. Það 

leiðir af sér að stór hluti gæðanna verða til vegna ytri aðstæðna þ.e.a.s umhverfisáhrifa. 

Umhverfisáhrif geta verið fóðrun, gerð hesthús, félagstengsl, þjálfun, möguleiki til hreyfingar,  

hvíldar og útivistar.  Í tilraun frá Lesimple et. al árið 2011 voru rannsökuð áhrif kyns, aldurs 

og húsvistar á atferli og námsgetu hrossa. Atferli hvers og eins hests er einskonar mælikvarði 

sem endurspeglar tilfinningar hestsins. Tilfinningar er ekki hægt að mæla með einhverjum 

tækjum. Til að geta þó meta tilfinningar að einhverju leiti, voru viðbrögð hesta  gegn áreiti 

skoðuð. Áreitið var hannað til að snerta tilfinningalíf hestsins. Sem dæmi var þeir leiddir yfir 

ókunnugan hlut og athugað hversu fljótir þeir voru að læra á því. Hestum sem var gefið 

tækifæri til félagslegrar hegðunar í daglegu lífi sýndu minni tilfinningaleg viðbrögð (hræðsla) 

og lærðu fyrr.  Þar af leiðandi voru þeir  nothæfari í skólahestastarfið vegna þess hversu 

traustir þeir voru. Þessi niðurstaða bendir til þess hversu mikið vægi umhverfisáhrif hafa við 

sköpun skapgerðar hestsins. (Lesimple, Fureix, LeScolan, Richard-Yris, & Hausberger, 

2011). Sömu niðurstöður komu í ljós við athugun Søndergaard og Ladewig (2004) en þá var 

hegðun hestahóps gagnvart þjálfaranum skoðuð og greinilega munur var á framkomu hesta 

sem voru í félagslegu umhverfi miðað við hesta sem voru einir og sér. Rivera et al. (2002) 

skoðuðu atferli og lífeðlisfræðileg viðbrögð við sérstakri þjálfun og báru saman hesta sem 

voru haldnir í húsum og á túni. Hestar á húsi voru haldnir í einstaklingstíum með annað hvort 

hálmi eða á spænum og hestarnir á túni voru allir saman í hópi.  Rannsókn þeirra á sextán 

hestum leiddi í ljós að umhverfið hafði áhrif á lærdóm hestanna.. Það tók hesta af húsi 

marktækt lengri tíma að klára æfingar  en hina. Neikvæð hegðun eins og að reisa upp höfuðið, 

stökkva, snúa hausnum að vegg og fleira var áberandi meira hjá hestum sem  haldnir voru á 

húsi og talið var að  leita mætti ástæðunnar fyrir því í ónógum hreyfingarmöguleika. 

Blóðprufur voru einnig teknar til að athuga kortísol magn, sem er vísbending um álag. Það var 

ekki marktækur munur á magni með tilliti til húsnæðis mælanlegt. Hjartsláttur var mældur 

líka en aðstaðan hafði ekki heldur áhrif á hann meðan að þjálfunin stóð yfir (Rivera, et al., 

2002). Þrátt fyrir að lífeðlisfræðilegar niðurstöður vísi frekar í hin áttina eru 

atferlisrannsóknirnar skýrar og sýndu hversu mikilvægt er að taka tillit til þess að hestar þurfa 

að vera í samband við aðra hesta og fá útrás eins og þeir gera í sínu upprunalega umhverfi. 

Hinsvegar sýndi rannsókn frá Søndergaard og Halekoh (2003), þar sem  skoðuð voru 

viðbrögð fjörtíu ungra hesta á þegar átt var við þau og skoðað tengsl milli umhverfis og 

meðhöndlun. Þar kom í ljós að hestar sem voru haldnir í einstaklingsstíum náðu betri árangri  

en hestar sem voru í hópastíum. Þegar þeir urðu fyrir áreiti í ókunnugu umhverfi urðu  hestar 

úr einstaklingsstíum órólegri  en hestar úr hópastíum. Aftur á móti lærðu þeir fljótari ef þeir 

voru í  kunnuglegu umhverfi. (Søndergaard & Halekoh, 2003). Þessi niðurstaða talar að 

einhverju hætti fyrir einstaklingsstíum en  þegar keppnisþjálfun liggur til grundvallar og 

hestunum er riðið í ókunnugu umhverfi hafa hestar sem eru ekki einangraðir forskot.    

1.1 Húsvist   

Vellíðan í daglegu lífi er að því er virðist lykilatriði í árangri og áherslan í atferlisrannsóknum 

er meðal annars á hegðun hesta í þeirra daglega umhverfi. Hestar í þjálfun eyða stórum hluta 

af deginum, allt upp í 23 tíma á sólarhring í hesthúsum (Werhahn, Hessel, Bachhausen, & van 

der Weghe, 2010). Þess vegna er mikilvægt að stíur sé vel útbúnar og nógu stórar. Sigtryggur 

Veigar Herbertsson athugaði í sínu meistaraverkefni hvernig  stíustærð og möguleiki til að 

kljást við húsfélaga hefur áhrif á leguhegðun, félagsleg atferli og fóðurupptöku. Rannsókn 

hans byggir á athugun sem hann gerði árið 2006 um ástand hesthúsa á Íslandi. Þá kom í ljós 

að mjög algengt er að halda tveimur hestum saman í einni stíu sem uppfylla einungis kröfur 

um lámarksstærð samkvæmt reglugerð um aðbúnað dýra (Sigtryggur Veigar Herbertsson, 

2006). Niðurstöðurnar voru þær að of litlar stíur hafa neikvæð áhrif á hvíld og að það getur 

verið óhentugt að hafa tvo hesta í sömu stíu. Þegar stíur gefa ekki nægilegt pláss fyrir hesta til 

að leggja sig alveg út af skerðir það vellíðan töluvert. Góður kostur er að hafa veggi milli 

einstaklingsstía ekki of háa. Það gefur hestunum tækifæri til félagslegs atferlis en gefur einnig 

rými til að draga sig í hlé ef þess þarf (Sigtryggur Veigar Herbertsson, 2009). Plássið í stíum 

skiptir miklu máli. Það sýndu rannsókn Sigtryggs V. Herbertssonar (2009) og einnig  

rannsókn Peter Raabmymagle og Jan Ladewig (2006) um leguhegðun hesta í tengslum við 

stíustærð. Í þeirri rannsókn lágu allir átta hestarnir marktækt lengur í uppréttu legu í stíum 

sem gáfu meira pláss til þess heldur en í minni stíunum og  einnig voru merki um það að þeir 

lágu frekar í flatri legu þegar nóg pláss var til staðar (Raabmyagle & Ladewig, 2006). 

1.2 Leguhegðun og svefn 

Til að skilja betur mikilvægi þess að hestar geti lagt sig og fengið þannig nægan svefn þarf að 

skoða hegðun hestsins í sínu upprunalegu umhverfi og afleiðingar húsavista. Michael J. Glade 

leggur til að nota upprunalegt atferli sem mælistiku sem verður þá borið saman við hegðun í 

hesthúsum (Glade, 1984). Breytingar í atferli geta verið bæði jákvæðar og neikvæðar. 

Markmið hvers og eins ætti að vera að hafa aðstæður eins líkar og þær eru í upprunalegu 

umhverfi. Það tryggir vellíðan hestsins. Svefni er skipt í annaðhvort stuttbylgju svefn (SWS) 

eða í bliksvefn (REM/ paradoxical (PS). Greining á milli þessa fer fram með notkun 

heilarafritunar. Í SWS eru heilastraumur hægur og heilinn er í hvíldafasa.  Líkamsvöðvar eru 

enn virkir en augnlok hreyfast ekki. Þessi stutt bylgju svefnfasi er oft framkvæmd af hestum 

sem standa (Hale & Huggins, 1980). Vöðvaslökun aftur á móti getur bara verið framkvæmd í 

flatri legu eða í uppréttri legu á meðan að nös er hvíld á gólfi (Pedersen, Søndergaard, & 

Ladewig, 2004).  Hér hreyfast augnlokin mikið sem útskýrir fasaheitið: rapid eye movement 

(REM). Heilabylgjur eru mjög óreglulegar sem er vísbending um að einungis líkaminn sé í 

hvíldarfasa (Belling, 1990). Það staðfestir að um misskilning er að ræða þegar verið er að tala 

um að hestar geti sofið standandi. Þeir geta einungis dormað því heilarit sýna merki um 

stuttbylgju svefn þegar þeir standa (Belling, 1990). Hestar sem höfðu verið bundnir í bás og 

gátu ekki lagt sig, lágu talsvert meira í flatri legu þegar þeim var gefið tækifæri til þess að ná 

upp þeim svefni sem þeir höfðu misst af. Hestar sem eru að fara að sofa, byrja alltaf á að 

dorma standandi en til þess að ljúka svefnhringrásinni verða þeir að leggjast alveg flatir. 

Algengt er að  sitthvor svefnfasinn standi  bara stutt eða að meðaltali 5 mín (Houpt, KA,1980 

séð í  (Belling, 1990)). Það er þó einstaklingsbundið. Svefn er lífsnauðsynlegur og stór hluti af 

velferð dýra felst í því að tryggja svefninn. Tilraunir sem hafa verið gerðar á rottum sýna fram 

á það að svipting á öllum svefni leiðir til dauða innan 11 til 22 daga. Þegar  einungis er komið 

í veg fyrir djúpann svefn (REM) voru afleiðingar eins og þegar einungis var komið í veg fyrir 

stuttbylgjusvefn. Rotturnar lifðu lengur þegar stuttbylgjusvefninn var tekinn af þeim  sem 

undirstrikar hversu áriðandi er fyrir heilann að ná slökun. Ef rotturnar  lifðu af og 

jöfnunarferlið var skoðað þá mátti sjá gríðarleg aukning á REM svefni í kjölfarið (Staunton, 

2005). Þó að REM svefn sýni sig bara í lágu hlutfalli miðað við stuttbylgjusvefn er hann 

ómissandi. Aldurinn dýra skiptir einnig máli en einnig líkamsstærðin. (Glade, 1984) bendir á 

það að flöt lega fer minnkandi með aldri vegna þess hve erfitt er fyrir stórann hest að reisa sig 

upp. Sömuleiðis gæti verið orsökin fyrir þessu líka verið að öndunin raskast þegar hesturinn 

liggur alveg út af. Hættan á að líffærin snúist þegar hesturinn veltir sér yfir á bakið er einnig 

til staðar. Vegna þess hversu minni og hreyfanlegri folöld eru sést meira til þeirra liggja alveg 

flöt (Fraser, AF, 1974 eftir (Glade, 1984). Aðal svefntíminn hjá hestum er að nóttu til og 

REM svefn er oftast bara að finna á þessum tíma. Það kemur einnig fram í rannsókn Dallaires 

og Ruckbushs sem athuguðu samhengi fóðurs og svefns (1974). Upprétt lega virtist algengari 

fyrir miðnætti og flöt lega algengari eftir miðnætti. Hestar leggja sig líka að degi til þegar 

umhverfi er öruggt. Glade segir einnig frá því að tíðni og lengd stuttbylgju og djúpa svefnsins 

aukast þegar hestar eru hýstir . Þeir þurfa þá ekki að hafa varan á sér fyrir óvinum og ekki 

leita að fóðri. Þegar hestar eru úti á túni, dorma þeir miklu frekar til að geta brugðist við. Við 

erfiðar aðstæður geta hestar verið í lengri tíma án þess að fara í djúpan svefn en til lengdar 

leiðir það til óeðlileg hegðun og hefur áhrif á heilsuna. Á Írlandi hafa menn rannsakað blóð í 

hestum fyrir og eftir löng ferðalög og fundu miklar breytingar sem benda til álags (Snellow, 

L., 1988 séð í (Belling, 1990)). Það er álag sem kemur vegna ónógs svefns og breytinga á 

umhverfi. Belling (1990) leggur til að gefa hestunum að loknum ferðalagi nægan tíma til að 

aðlagast og nægt pláss til að leggja sig sérstaklega ef hesturinn á að keppa. Álagseinkennin 

geta haft áhrif á einbeitingu og námsgetu. William Fishbein og Baruch M. Gutwein tóku 

saman rannsóknir sem hafa verið gerðar til að athuga áhrif á heilann þegar djúpi svefninn (PS) 

er tekin af hestum. . Það reyndist afar erfitt að útiloka áhrif  tækja, umhverfis og efna.  

Niðurstöður voru því mjög misjafnar. Lokaútkoman benti til þess að skortur á REM svefni 

olli breytingum í taugakerfi og þá sérstaklega á hvatningsvirkni heilans. Svipting á svefni 

örvar miðtaugakerfið og stjórnar hvatningu með því að breyta virkni boðefna og taugakerfis 

(Fishbein & Gutwein, 1977). Einnig kemur fram að PS leiði til þess að það sem var lært og 

geymt í skammtímaminni færist í langtímaminni. Vísbendingar um að þetta gerist geta verið 

að hestar sem hafa verið þjálfaðir þarfnast meiri svefns sem inniheldur algjörlega 

vöðvaslökun á meðan heilinn er að vinna úr því sem var lært. Þessar niðurstöður undirstrika 

hversu mikilvægt er að útbúa góðan stað fyrir hestinn til að geta hvíld sig.  

1.3 Stíustærðir og undirburður 

Samhliða ofangreindum rannsóknum um áhrif og mikilvægi svefns hafa verið gerðar 

rannsóknir með tilliti til stíustærðar og undirburðs. Sigtryggur Veigar Herbertsson kannaði 

ástand hesthúsa á Íslandi í BSc verkefni við Landbúnaðarháskólann árið 2006. Það leiddi í 

ljós að aðeins nýrri hesthús og þá sérstaklega hús byggð eftir 2000 voru með stíur sem 

uppfylla kröfur um lámarksstærð (Sigtryggur Veigar Herbertsson, 2006). Þar er uppgefið að 

stíur fyrir hvert hross fjögurra vetra og eldri eigi að vera 4 m2 ("Reglugerð um aðbúnað, 

umhirðu og heilbrigðiseftirlit hrossa 160/2006,"). Í ljósi þess hversu vinsæl hestamennskan er 

og að hestunum er sífellt oftar haldið á húsi allan ársins hring þarf húsið að uppfylla allar 

kröfur sem koma í veg fyrir að hestunum líði illa. Í meistaraverkefni sínu um atferli íslenskra 

hesta í stíum með lágum milliveggjum ber Sigtryggur saman lágmarkskröfur um stíustærð á 

Norðurlöndum og Ameríku. Hann bendir á það, að sökum minni hæðar íslenska hestsins sé 

ekki miðað við bandarískum viðmið en þar krefjast reglur a.m.k. 13 m2 fyrir fullorðinn hest. 

Fyrir hest sem er að meðaltali 1,40 m að hæð leggja Sviðþjóð, Danmörk og Noregur til að 

lámarksflatarmál stía sé á bilinu 7 til 9 fermetrar samanborið við 4 fermetra sem eru í gildandi 

reglugerð á Íslandi (Mejdell, Grøndahl, Rundgren, & Søndergaard, 2011). Það er þó ekki 

einungis stærð sem skiptir máli heldur líka undirburður. Það hefur tíðkast að nota sag sem 

undirburð í safnstíur. Árið 2006 voru um 80% þeirra húsa sem voru skoðuð í ástandskoðun 

með sagsafnstíum (Sigtryggur Veigar Herbertsson, 2006). Þegar hesthús er byggt og 

ákvörðun er tekin um hönnun á stíum þarf að velta fyrir sér hvort notaðar verða safnstíur eða  

haughús. Ef að safnstíur verða fyrir valinu þarf að huga undirburði sem gæti verið valinn út 

frá nokkrum álitspunktum: 

 

o Hvað styður mest eðlilega hegðun hestsins? 

o Hversu gott er aðgengi að viðkomandi undirburði? 

o Hversu mikið rými tekur undirburður í geymslu, í stíum og eftir notkun? 

o Hvernig er vinnuálag fyrir umsjónarmenn? 

o Hvaða undirburður er hagstæðastur? 

 

Hestunum líður miklu betra á hálmi en á annari gerð undirburðar. Í Þýskalandi gerði Hanna 

Werhahn rannsókn um áhrif hálms, spæna og hálmkögglar á atferli sex hesta sem hýstir voru í 

einstaklingsstíum. Það kom í ljós að hestar á hálmi voru marktækt meira uppteknir við að 

rótast í hálmi og finna sér eitthvað að gera. Einnig lágu þeir marktækt meira og lengur heldur 

en á kögglum (Werhahn, et al., 2010). Hálmurinn virtist styrkja eðlilega hegðun hvað best. Í 

þessu sambandi má benda á  að óviðeigandi aðstæður sem leiða til þess að hesturinn hefur 

ekkert við að vera geta leitt til óeðlilegrar eða áráttuhegðunar (stereotypic behavior) 

(McGreevy et al, 1995 séð í  (Werhahn, et al., 2010).  Í ljósi þess hve mikilvægur svefninn er 

fyrir hesta í þjálfun skoðuðu vísindamenn í Danmörku hvernig áhrif undirburður hefur á flata 

legu. Þá voru borin saman hálmur og spænir og atferli átta hestar skráð niður. Allir hestar lágu 

þrisvar sinnum lengra í flatri legu á hálmi heldur en á spónum sem ætti að auka vellíðan 

hestanna því þeir ná að sofa djúpan svefn (REM) (Pedersen, et al., 2004).  

Hálmur er ekki lengur aukaafurð heldur er hann eftirsóknarvert efni. Heildarmagn á landinu 

eru u.þ.b. 12 þúsund tonn ári. Verðið sveiflast miðað við gæði og eftirspurn en að meðaltali 

kostar ein rúlla (250 kg/þ.e.) 8.000 krónur. Meiri en helmingur  hálmsins er framleiddur á 

Suðurlandi og stærsti hlutinn fer til fyrirtækisins Flúðasveppir ehf (Jónatan Hermannsson 

2014, munnleg heimild). Viðarefnin sag, spænir og kögglar eru næstum því öll innflutt nema 

það sem kemur úr verksmiðjum hér á landi. Magn innflutts sags árið 2013 voru rúm 155 tonn 

að verðmæti 7,2 miljón króna (Hagstofa Íslands 2014, Kolbrún Jóhannsdóttir, munnleg 

heimild). Sem dæmi er 18 kg af sagi selt fyrir 1880 krónum í Líflandi (Lífland ehf, 2014 ). 

Umfang ómeðhöndlaðs hálms er meiri heldur en sags og hann tekur líka meiri pláss í 

geymslu. Flutningur á hálmi er flóknari vegna mikils umfangs og þörf fyrir sérstök tæki til 

tilfærslu og þess háttar. Það þarf að setja mikið magn af sagi fyrst þegar byrjað er að nota það 

en minna af hálmi vegna meira holrýmis sem hann myndar. Í framhaldi þarf að bæta minna 

við af hálmi til að viðhalda dýnunni og passa að hann verði ekki of blautur. Bjarni 

Guðmundsson, Sigtryggur V. Herbertsson og Snorri Sigurðsson rannsökuðu á hvaða vegu 

hægt væri að nota hálm sem undirburð. Þeir báru saman óunninn hálm, snittaðan hálm, 

hálmköggla og að auki afurðir úr timbri eins og sagköggla, spæni og fínt sag. Aðal markmið 

verkefnisins var að kanna  ísogseiginleika efnanna og það kom í ljós að ómeðhöndlaður 

hálmur sýgur meira í sig heldur en hálmkögglar. Eitt kíló af hálmi með þurrefnishlutfall 80% 

dregur í sig 5 kg af vatni á meðan sagkögglar   og hálmkögglar drógu í sig frá 4,4kg til 4,7kg 

þrátt fyrir hærra þurrefnishlutfall með allt að 96%. Sag með 95% þurrefni sýgur aðeins 4,2 kg 

af vatni í sig. Aðeins snittaður hálmur dró sama magn af vatn í sig þrátt fyrir lágt 

þurrefnishlutfall  (Bjarni Guðmundsson, Sigtryggur Veigar Herbertsson, & Snorri Sigurðsson, 

2009). Vinnuálag í daglegum rekstri var svipað við bæði notkun sags og hálms. Umfang 

frágangurs, þegar verið er að tæma stíurnar, fer eftir aðgengi véla o.s.frv. að stíunum. Ef moka 

þarf út handvirkt verður það erfiðara þegar verið er að nota hálm.   

2 Markmið 

Vinsældir íslenska hestsins og aukinn áhugi um velferð dýra leiddi til þessarar rannsóknar.  

Markmiðið með þessari rannsókn var að kanna hvort gúmmíklæddir bitar væru fýsilegur 

kostur til þess að nota sem gólfgerð í hesthúsum með tilliti til velferðar hrossa.  Erlend 

samanburðarrannsókn þar sem leguhegðun er mæld og borin saman á milli meðferða hafa 

verið notaðar til þess að meta velferð (Werhahn, et al., 2010).  Þar sem hálmur hefur sýnt sig 

til að vera mjög góður fyrir velferð hrossa, þ.e. hvíldarhegðun er mest á honum, var ákveðið 

að notast við hann sem samanburð við bitanna (Pedersen, et al., 2004).   

 

 

3 Efni og aðferðir 

3.1 Hesthúsið 

Tilraunin var framkvæmd í hesthúsi í eigu Páls Alfreðssonar sem er staðsett í 

Lögmannshlíðarhverfi á Akureyri. Húsið var nýlega endurbætt og hýsir 6 hestar. Stíurnar 

fjórar voru jafn stórar eða 3m að lengd og 2,3m að breidd. Svo eru tvær stíur sem eru minni 

eða 2,85m að lengd og 1,60m að breidd en þær voru ekki notaðar í tilrauninni. Uppsetningin 

er sjáanlegt á Mynd 5. Í hverri stíu var aðgangur að fersku vatni og saltsteinn sem og ker fyrir 

heyið. Húsið er þétt og einangrað, gluggarnir eru ekki opnanlegir. Loftræstiskerfi er mjög gott 

og heldur raka í húsinu niðri. Fersku lofti er dælt inn í húsið með viftu sem er staðsett á 

þakinu. Í haughúsinu, sem er undir öllu húsinu, eru rör sem leiða loftið út knúin af dælu sem 

er utan við húsið. Kerfið er tengt hitablásaranum og viftur stilltar sér eftir þörfum. Veggir á 

milli stíanna eru 1,25m háir þannig að hestunum er gefið kostur að komast í snertingu við 

næsta hest. Hestarnir standa á gúmmíklæddum timburbitum, nema u.þ.b. 1/3  af stíunni, sem 

er hjá heydöllum, þar er gólfið heilt og gúmmíklætt. Í hálmdýnustíunum var gólfið heilklætt 

með gúmmímottum undir hálminum.  

Mynd 1 Upphaflegt ástand stía í hesthúsinu 
  

  

 

 
Mynd 2 Rimlum í stíu 1 og 2 var lokað með gúmmímottum 

Mynd 3 Búið að setja hálminn yfir gúmmímottur 
 

 

3.2 Hestar 

Fjórir íslenskir hestar voru þátttakendur í tilrauninni: 

• Garpur, bleikur stóðhestur og 4 vetra gamall 

• Rökkvi, brúnn geldingur og 5 vetra gamall 

• Kópur, brúnn geldingur og 6 vetra gamall 

• Fálki, jarpur geldingur og 4 vetra gamall 

Hestarnir eru vanir að vera saman í þessum hóp og var raðað í stíur eftir meðfylgjandi skema 
(1. töflu). Þau eru vanir að standa eins og þeim var raðað í viku 0. 
 
Tafla 1 Röðun hesta í stíur á tilraunatímabilinu 
 
Vika 0 Nafn Litur Athugasemdir Aldur 

Stía 1 Garpur Bleikur Stóðhestur 4 v. 

Stía 2 Rökkvi Brúnn Geldingur 5 v. 

Stía 3 Kópur Brúnn Geldingur 6 v. 

Stía 4 Fálki Jarpur Geldingur 4 v. 

 

Vika 1 Nafn Litur Athugasemdir Aldur 

Stía 1 Fálki Jarpur Geldingur 4 v. 

Stía 2 Kópur Brúnn Geldingur 6 v. 

Stía 3 Rökkvi Brúnn Geldingur 5 v. 

Stía 4 Garpur Bleikur Stóðhestur 4 v. 

Vika 2 Nafn Litur Athugasemdir Aldur 

Stía 1 Garpur Bleikur Stóðhestur 4 v. 

Stía 2 Rökkvi Brúnn Geldingur 5 v. 

Stía 3 Kópur Brúnn Geldingur 6 v. 

Stía 4 Fálki Jarpur Geldingur 4 v. 
  

 

3.3 Umhirða og undirburður 

Hestarnir eru vanir að fá hey tvisvar á sólarhring. Gjafatíminn sveiflaðist svolítið á 

rannsóknatímabilinu vegna óviðráðanlegra aðstæðna en venjulega fengu þeir 

morgunskammtinn klukkan 8:30 og seinni skammtinn á milli kl. 17 og 19 þegar búið var að 

hreyfa þá. Stíurnar án hálms voru hreinsaðar bæði kvölds og morgna . Þá var farið inn og 

öllum óhreindunum sópað niður í haughúsið. Stíurnar með hálmi voru ekki hreinsaðar á 

rannsóknatímabilinu. Þar var farið inn að kvöldi og taðinu dreift og nýtt lag af hálmi sett yfir. 

Hreinsun átti sér stað í lok tímabils. Hálmurinn var vel þurrt og ekki myglaður. Til þess að 

þægileg þykk dýna myndaðist fengu hestarnir að fara á hálminn eina viku áður en 

upptökurnar byrjuðu, táknað með „vika 0“ í töflu 1. Áætlað var að nota einungis eina rúllu á 

þessu tímabili. Hálminn var vigtaður þegar hann var settur í stíurnar. Rúllan var geymt í hlöðu 

sem var staðsett inn í byggingu og liggur nær stíum 1 og 2 sem voru þess vegna fyrir valinu 

að vera fylltar með hálmi. 

 

3.4 Upptökur 

Tilraunin var vel undirbúin og hestarnir fengu meira en viku til að aðlagast öllum nýungum.  

Við hálmstíurnar voru tvær myndavélar ásamt næturlýsingu settar upp. Í næturlýsingu voru 

tvær sparperur sem gáfu nóg mikið ljós til að tryggja að allt sæist á upptökunum en birtan var 

ekki það sterk að hún truflaði svefninn að nóttinni til. Næturlýsing var kveikt þegar 

umsjónarmann fór út úr hesthúsi að kvöldi til og var slökkt þegar hann kom til að gefa að 

morgnanna. Ein myndavél myndaði tvær stíur samtímis.  

Mynd 4 Myndavélar og snúrur komnar upp. 
 

 

Upptökurnar stóðu yfir frá 28.2. til 14.3. 2014 en til úrvinnslu voru einungis notaður fyrsti 

sólarhringur og síðustu þrír sólarhringar í hverri viku ( 28.2. - 01.03. og 04.03.- 07.03. og 

07.03.-08.03. og 11.03.-14.03.). Við úrvinnslu var skoðaður heildarlegutími hvers hests og 

hlutfall flatrar legu frá kl. 22 að kvöldi til 7 að morgni. Til þess að geta sagt til um hvort 

hestunum fyndist betra að liggja á hálmi eða bitum þurfti fyrst og fremst mynda leguhegðun 

þeirra á næturnar en einnig þurfti að taka tillit til hreyfingu, fóðurmagns og ytri aðstæðna eins 

og hitastigs. Til þess að geta sagt til um lengd  vinnutíma og kostnað við notkun hálms á móti 

hinu þurfti að skrá niður magn hálms sem var settur í stíur og mæla tímann sem fór í umhirðu 

stía. Hreinleiki hestanna var metinn út frá kvarða sem er sýndur á töflu 2. 
 
Tafla 2 Hreinlætiskvarði fyrir sjónrænt mat á hreinlæti hrossa 
Hreinleiki pels kvarði 1-4 

1 Skítugur og blautur á lærum, kvið fram að brjósti, kleprar gætu hæglega 
myndast 

2 Blautur a lærum og kvið - skíturgur líka 
3 Lítið blautur á lærum og kvið - ekki skítugur 
4 Þurr á lærum og kvið - hreinn 
 

Til að afla upplýsinganna  var útbúinn  listi sem umsjónarmaður var beðinn um að fylla út og 

fylgir sem viðhengi ( Tafla 9). Umhirðutíminn var mældur á upptökunum og einnig tíminn 

sem fór í að tæma stíurnar í lok tilraunarinnar. Aukalega voru fengnar upplýsingar hjá 

eigandinn um kostnað við tæmingu á haughúsinu og tíminn sem fór í það.  

3.5 Skráningar 

Þegar upptökurnar voru skoðaðir var skráð niður þegar hesturinn lagði sig. Upprétt lega er 

skilgreind þannig að hesturinn liggur með framfætur kreppta undir sér og afturfætur liggja 

annað hvort til vinstri eða hægri og teygja sig þar undan búknum. Höfuðið liggur svo ýmist á 

framfótunum eða með snoppuna niður við gólf/jörð. Flöt lega er skilgreind þannig að 

hesturinn liggur á annarri hvorri hliðinni þannig að fætur liggja á jörðinni ásamt bringubeini 

og kvið. Flöt lega var einnig skráð um leið og hesturinn lagði hausinn upp við vegg. Útlimir 

voru þá alveg útstrekktir frá líkamanum alveg eins og þegar hesturinn myndi liggja alveg 

flatur. Mismunandi stellingar má sjá á mynd 6. Teikning a er dæmi fyrir upprétta legu, b, c, d 

og f voru skráðar sem flöt lega. Þar sem það var einungis einn hestur í stíu á teikning e ekki 

við, en ef  hinn hesturinn á myndinni sem nýtist til að leggja höfuðið á væri veggur þá væri 

þessi stelling skráð sem flöt lega.  

3.6 Tölfræði 

Skráningar gengu vel og engir erfiðleikar áttu sér stað. Til útreikningar var notað 

tölfræðiforritið SAS. Samanburður á milli hálms og bita var fundinn með one way anovu með 

Tukey prófi . Allir fjórir hestar lágu bæði á bitum og á hálmi.  

 

4 Niðurstöður 

Úr skráningum umsjónarmannsins kom út að meðalhiti í hesthúsi var 11°C. Hestarnir fengu 

að meðaltali 6,3 kg af heyi í tveimur skömmtum á dag og 1 kg af kjarnfóðri nema á dögunum 

sem þeir fengu enga þjálfun.  

Í hverju stíu voru að meðaltali sett inn 3,4 kg af hálmi einu sinni á dag. Niðurstöður í 

samhengi má sjá á Tafla 9. Hreyfingin sem hestarnir fengu daginn á undan hafði ekki áhrif á 

upprétta legu  og ekki heldur á flata legu.  

 
Tafla 3 Aldur og nöfn hestanna 
 
Nafn hestsins Kópur Rökkvi Garpur Fálki 
Aldur 6 vetra 5 vetra 4 vetra 4 vetra 

Aldurinn hafði mikinn áhrif á bæði upprétta legu (p=<0,001) og flata legu (p=0,039). Yngri 

hross lágu meira heldur en eldri. 

4.1 Leguhegðun  

Tafla 4 Leguhegðun hesta í mínútum (meðaltími á dag) 
  Flöt lega (mín) Heildarlega (mín) Upprétt lega (mín) 
  Á hálmi Á bitum Á hálmi Á bitum Á hálmi Á bitum 
 
Kópur(6v.) 0 7 55 41 49 41 
 
Rökkvi (5 v.) 38 24 163 127 125 103 
 
Garpur (4 v.) 29 20 178 114 149 95 
 
Fálki (4 v.) 74 11 213 156 140 145 

        

 

Yngsti hesturinn lá mest bæði á hálmi og á bitum og upprétt lega var meiri hjá honum á bitum 

en  á hálmi en á móti kemur var að hann lá meira í flatri legu  á hálmi heldur en á bitum. Elsti 

hesturinn lá minnst bæði á hálmi og á bitum. Hann lá áberandi lítið í flatri legu og munurinn á 

uppréttri legu milli hálms og á bitum var einnig lítill en þó meiri á hálmi. Heildarlega er þó að 

meðaltali meiri á hálmi en á bitunum. 

 
Tafla 5 Leguhegðun hesta í lotum (meðallotur á dag) 
  Flatar legulotur Heildarlega lotur 
  Á hálmi Á bitum Á hálmi Á bitum 
Kópur(6v.) 1 0 4 3 
Rökkvi (5 v.) 6 6 3 3 
Garpur (4 v.) 4 5 3 2 
Fálki (4 v.) 6 4 4 2 
 
Legulotur sveiflast svolítið en hjá öllum eru fleiri legulotur af flatri legu á hálmi. 

 
Tafla 6 Meðaltöl legutímans og legulotna með p gildum 
  Meðferð     
  Bitar Hálmur SEM p-gildi 
Flöt lega mín 14 37 4 0,04 
Flatar legulotur 3 5 1 0,34 
Heildarlega mín 110 152 16 0,34 
Heildarlega lotur 3 3 0 0,16 
Upprétt lega mín 96 116 13 0,33 

Það var marktækur munur á meðallengd  flatrar legu (14 mín fyrir hestar á bitum og 37 mín 

fyrir hestar á hálmi p = 0,04) sjá töflu 6. Það var ekki marktækur munur á  

meðalheildarlegutímanum (upprétt og flöt) milli undirburðar ( 110 mín fyrir hestar á bitum og 

152 mín fyrir hestar á hálmi).  

Það var ekki marktækur munur á meðallengd uppréttrar legu milli undirburðar ( 96 mín fyrir 

hestar á bitum og 116 mín fyrir hestar á hálmi). 

Það var ekki marktækur munur á fjölda legulotna í flatri legu á milli undirburða ( 3 fyrir 

hestar á bitum og 5 fyrir hestar á hálmi).  

Ekki heldur var marktækur munur á fjölda legulotna í heildarlegu ( 3 fyrir hestar á bitum og 3 

fyrir hestar á hálmi) sjá töflu 6. 

4.2 Vinnutími og hreinleiki 

 

Það tók að meðaltali á bilinu 3:25 til 3:55 mínútur að búa um hálmstíu. Í því fólst að dreifa 

taði með gafli, ná í nýjan hálm úr hlöðunni og dreifa honum. Það tók á bilinu 0:42 til 1:44 

mínútur að búa um stíu með bitum, sem fólst í að sópa bita og hreinsa allt tað af þeim. Stíur 

án hálms voru hreinsaðar tvisvar á dag en hálmstíur bara einu sinni. Ef horft er til heillar viku 

þá sparar notkun bitanna allt frá 4:50 til 16:87 mínútum. Til útreikninga voru notaðuð gögn 

sem skráð voru niður úr upptökunum á fyrsta degi (28.02.) og síðan í lok tímabilsins ( 13.03.). 

Vinnan var ávallt gerð af sama manni. Í þessar 3 vikur var einungis eina hálmrúlla notuð að 

verðmæti 6000 kr. Talsverður afgangur geymdist og hefði dugað í viku til viðbótar. 

Hálmnotkun leiðir til aukakostnað af 1500 krónum á viku. 

 

Niðurstöður úr hreinlætisskoðun sýndu að það var ekki munur á hreinleika hestanna milli 

tegunda af undirburði. Að meðaltali fengu hestar í stíum með hálmi 3,9 og í í stíum með 

bitagólfi 3,7.  

 

5 Umræður 

Hrossin lágu meira á hálmi en á bitum en þar sem gagnasafnið var lítið var ekki marktækur 

munur  á heildarlegutími. Þeir lágu 95 af 109 mínútum í uppréttu legu á bitum og 115 af 152 

mínútum á hálmi. Leiða má líkur að því að ástæðan fyrir því að hestarnir lágu jafn lengi á 

bitunum eins og raun ber vitni  að þeir voru í sínu vanalegu umhverfi. Það skiptir málið að 

þeir viti sig örugga til þess að geta leyft sér að leggja sig. Ytri aðstæður eru mikilvægar og 

benda niðurstöður á jákvæðni þess að framkvæma atferlisrannsókn í vanalegu umhverfi til að 

fá sem minnsta skekkju (Pedersen, et al., 2004). Húsið sjálft og bitagólfið er ekkert nýtt fyrir 

þeim. Hestarnir hafa verið í þessu umhverfi alveg frá þeir komu í húsið. Húsið hefur verið í 

eigu Páls síðan 1996. Hann  breytti húsinu og innréttingum árið 1998 í núverandi horf. 

Það mátti sjá að hlutfall flatrar legu var marktækt meira á hálmi heldur en á bitum. Hestar á 

hálmi lágu nær þrisvar sinnum meira alveg flatir. Þessi niðurstaða er svipuð niðurstöðum úr 

rannsókn Gunhild Riemann Pedersen (2004) en hún bar saman hálm og spæni (Pedersen, et 

al., 2004). Þau benda á að áferð undirburðs og þykkt lags getur haft áhrif á legu. Það er 

hestunum eðlilegt að leggja sig úti á túnum sem eru ekki mjúk og gefa möguleika að reisa sig 

upp snarlega. Þegar hestar leggja sig alveg flatir er mikið varmaleiðni vegna flatarmáls sem 

snertir gólfið. Það getur verið óhagkvæmt þegar það er kalt úti. Rannsóknin átti sér stað að 

vetri til með tilheyrandi snjó. Það að þeir lágu meira flatir á hálmi vísir til þess að hálmur 

einangrar vel sem kemur að mestu til vegna þess að hann er notaður í heilu lagi. Þá myndast 

mikið millirými sem virkar einangrandi (Bjarni Guðmundsson, Sigtryggur Veigar 

Herbertsson, & Snorri Sigurðsson, 2014 ). Einnig bendir hátt hlutfall flatrar legu á það að 

hestarnir  höfðu nægt pláss til að reisa sig upp. Stíurnar eru 6,75 m2 stórar (225x300) sem er 

meira heldur en íslenska reglugerðin krefst  Við það að standa upp þurfa hestar að ná góðri 

sveiflu þegar stíur eru litlir.  Peter Raabymagle og Jan Ladewig (2006) staðfestu það í 

rannsókn sem gerð var til að athuga leguhegðun hesta í samhengi við stíustærð. Þar kom fram 

aukning í sveifluhreyfingum þegar hestar voru fyrst í stærri stíu og voru færðir í minni stíu 

sem bendir til þess að það er erfiðar fyrir þá að standa upp þegar pláss er lítið. Þeir komust 

einnig að þeirri niðurstöðu að hestarnir liggja lengur í stærri stíum. Niðurstöður úr 

meistaraverkefni Sigtryggs V. Herbertssonar (2009) sýna að hestar í eins  8 m2stíum  lágu allir 

a.m.k. einu sinni í flatri legu. Það var ekki þannig þegar stíurnar voru minni. Einnig réttu allir 

hestar útlimi frá sér eins og sýnt er á teikning d á. Þegar stærð leyfir leggjast hestar og þess 

vegna er flöt lega vísbending um velferð dýra (Raabmyagle & Ladewig, 2006). Eins og kemur 

fram í vísindagrein Stauntons (2005) er velferð hesta verulega takmörkuð ef ekki er gefin 

möguleiki til legu og svefns. 

 

Leguloturnar voru fleiri á hálmi heldur en á bitum . Við skoðun upptakanna sást að hestar 

lágu lengur á hálmi og skiptust á uppréttu og flatri legu án þess að standa alveg upp. Þegar 

hesturinn rétti sig upp úr flatri legu rótaði hann með nös í hálmi áður en hann lagðist aftur. 

Hestar á bitum lágu annaðhvort eða stóðu vegna þess að það bauðst ekki neitt til að rótast í. 

Niðurstöður sýndu það að hreyfing sem hestarnir fengu daginn fyrir skráningin hafði ekki 

marktæk áhrif hvorki á upprétta legu né flata legu. Það er athyglisvert því líkamleg átök 

krefjast líkamlegrar hvíldar sem er gefið í upprétti legu. Skýringin felst hugsanlega í því að 

gagnasafnið var of lítið. Af þeim sex dögum sem notaðir voru til útreikninga fengu hestarnir 

að hlaupa að meðaltal 3,9 km og í því er einn dag sem engin hestur var  hreyfður vegna slæmt 

veðurs. Einnig má álykta að hestarnir hafi verið í góðu formi vegna reglulegar þjálfunar og 

þessi hreyfing þá ekki stór átök fyrir þá. 

Aldurinn hefur marktækt áhrif á legu og svefnþarfir, bæði fyrir upprétta legu og flata legu. Því 

yngri hestur því meiri svefnþörf. Það er í samræmi við niðurstöður sem Paul Mc Greevy 

(2004) gefur út í bókinni. Folöld hafa meiri svefnþörf en fullorðinn hestur. Yngsti hesturinn í 

rannsóknarhópnum var 4 vetra og hann lá mikið bæði á hálmi og á bitum. Yngri hestar eru að 

átta sig á því hvað eldri hestar eru að gera og eru enn að mynda ábyrgðarhegðun (McGreevy, 

2004). 

Fóðrun getur haft áhrif á lengd svefns. Þegar hestar eru sveltir eða gefið einungis hafrar eykst 

svefninn miðað við fóðrun á heyi (Dallaire & Rucklebusch, 1974). Hestarnir í þessari tilraun 

fengu hey tvisvar á dag og einu sinni á dag hafrablöndu sem var sleppt þegar þeir voru ekki 

hreyfðir. Það tekur lengri tíma að fá mettunartilfinningu þegar einungis er étið hey. Kraftfóður 

sem og hafrar er auðveldara að éta. Það er hestunum  eðlilegra að eyða mikinn tíma í að éta og 

leita að fóðri sem kemur þá í veg fyrir að þau leggja sig. 

 

Í sambandi við umhirðu má segja að tíminn sem fór í að ná í nýjan hálm úr hlöðu hafi ekki 

þurft að vera svona mikill. Umsjónarmaðurinn þurfti að fara fleiri ferðir vegna þess að hann 

notaði engin áhöld eða tæki heldur bara hendurnar. Það hefði verið gott að einfaldlega notast 

við stór ker á dekkjum eða stórar hjólbörur sem hægt væri að fylla af hálmi og rúlla fram á 

gangi. Þá hefði ekki þurft að fara margar ferðir fram og tilbaka til þess að sækja hálm.  

Hreinleiki hjá hestunum var eiginlega eins. Hrossin voru mjög hrein en þó hefur verið skráð 

aðeins meiri óhreinleiki hjá þeim á bitum einfaldlega vegna þess að bitar draga ekki í sig 

vökvann. Það var ekki athyglisverður munur og má álykta að gerð bitagólfsins sé vel heppnuð 

hönnun og einnig staðfestir þetta að notkun hálms leiðir ekki endilega til meiri óhreininda 

þrátt fyrir því að taðið var ekki fjarlægt. Þegar horft er til kostnaðarins sem kemur til með 

losun úrgangs hesta kemur í ljós að notkun haughússins er aðeins ódýrari. Haughúss að stærð 

eins og í tilraunahúsinu sem tekur allan úrgang frá 6 hestum þarf að vera tæmt tvisvar á ári. 

Þegar maður þarf að losa sig við uppsafnaðan hálm gefst best að leigja gám. Þá þarf að borga 

leigu fyrir mánuð. Tíðni tæminga fer eftir því hversu mikið af hálmi maður kemur inn í 

gáminn og það fer eftir grófleika hálmsins. Þegar maður nær að safna í 3 mánuði þá er 

kostnaðurinn næstum því eins og að hafa haughús.  

 
 

 

 

6 Ályktanir 

 Niðurstöður þessarar tilraunar voru í flestum tilfellum samhljóma sambærilegum   

rannsóknum um að hestar hvíla sig betur á hálmi heldur en á öðrum undirburði eins og til 

dæmis bitum. Hestar lágu marktækt meira í flatri legu á hálmi og hvíldu sig þar að leiðandi 

betur á honum. Að nota hálm sem undirburð hefur jákvæð áhrif á velferð og heilsu, sem er 

uppistaða árangursríkar þjálfunar. 

 

Þó að úrtak hefur verið lítið eru niðurstöður vísbending um að hugsa meira til hálmnotkunar í 

hestamennsku. Hálmur fellur til víðsvegar um landið og umframmagnið sem bændur nota 

ekki sjálfir væri hægt að koma á markað. Annar jákvæði punktur við  að nota hálm  er að það 

munaði ekki mikið kostnaðarlega séð en tíminn sem fór í umhirðu hálmstíanna var aðeins 

meiri. 

 

Staðreyndin að hestar lágu talsvert á gúmmíklæddum bitum bendir á það að það getur verið 

góð lausn ef maður hefur ekki möguleikann á að nota hálm. Fyrir hesta er notkun hálms betri 

vegna þess að hálmurinn heldur þeim uppteknum en það gerir gúmmí ekki.  

  

Tæming haughús 100000 

Leiga gám 
132000 

Losa gám 2 mán fresti 
Leiga gám 108000 
Losa gám 3 mán fresti 

7 Viðaukar 
 

 
Mynd 5 Skemateikning af hesthúsinu 
 
 
Tafla 7 Fyrirmæli um lámarksstærð stía á Norðurlöndum (Mejdell, et al., 2011) 
 
Stíustærð ( lámarks stærðin) Noregur Sviþjóð Danmerkur 

(2xhæð)2 
Hæð hestsins að herðakamb 
< 0.85 4 3 ... 2.9 
0.86 - 1.07 4 4 3.0 - 4.6 
1.08 - 1.30 5 5 4.7 - 6.8 
1.31 - 1.40 6 6 6.9 - 7.8 
1.41 - 1.50 7 7 8.0 - 9.0 
1.51 - 1.60 8 8 9.1 - 10.2 
1.61 - 1.70 9 9 10.4 - 11.6 
> 1.70 10 10 11.7 ... 

Tafla 8 Skráningaskjal um hreyfingu á dögum sem notaðir voru til útreikningar 

5. mars 2014 4 Garpur x
5. mars 2014 3 Rökkvi x
5. mars 2014 2 Kópur x
5. mars 2014 1 Fálki x

6. mars 2014 4 Garpur x
6. mars 2014 3 Rökkvi x
6. mars 2014 2 Kópur x
6. mars 2014 1 Fálki x

7. mars 2014 4 Fálki x
7. mars 2014 3 Kópur x
7. mars 2014 2 Rökkvi x
7. mars 2014 1 Garpur x

12. mars 2014 4 Fálki x
12. mars 2014 3 Kópur x
12. mars 2014 2 Rökkvi x
12. mars 2014 1 Garpur x

13. mars 2014 4 Fálki x v/veðurs
13. mars 2014 3 Kópur x "
13. mars 2014 2 Rökkvi x "
13. mars 2014 1 Garpur x "

14. mars 2014 4 Fálki x Ferð til RVK
14. mars 2014 3 Kópur x "
14. mars 2014 2 Rökkvi x "
14. mars 2014 1 Garpur x "

Mynd 6 Hvíldarstellingar hesta í uppréttri og flatri legu (Warning, 2003) 

Tafla 9 Skráningaskjal um fóðrun og umhirðu á dögunum sem 

 notaðir voru til útreikninga 

